
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	02.03.2023թ.

	
	N 01/34-2/3702-2023

	Ուսումնասիրելով Ձեր 20.02.2023թ. NԳՍ//4957-2023 գրությամբ ներկայացված «Անհատույց օգտագործման իրավունքով տարածք տրամադրելու մասին» ՀՀ  կառավարության որոշման նախագիծը (այսուհետ՝ Նախագիծ), որով առաջարկվում է ՀՀ Լոռու մարզի Վանաձոր քաղաքի Ներսիսյան փողոց 6 հասցեում գտնվող պետական սեփականություն հանդիսացող 260.6 քառ. մետր մակերեսով տնակն անհատույց օգտագործման իրավունքով 10 տարի ժամկետով տրամադրել «Առաքելություն Հայաստան» բարեգործական հասարակական կազմակերպությանը, հայտնում ենք, որ մեր իրավասությունների շրջանակներում դիտողություններ չունենք:
	Ընդունվել է ի գիտություն: 



	2. ՀՀ կրթության, գիտության, մշակույթի և սպորտի նախարարություն
	27.02.2023թ.

	
	N 01/20.1/4463-2023

	ՀՀ կրթության, գիտության, մշակույթի և սպորտի նախարարությունը (այսուհետև՝ նախարարություն) «Անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի առնչությամբ հայտնում է հետևյալը.
ՀՀ Լոռու մարզ, Վանաձոր քաղաքի Ներսիսյան փողոց N 1 ա (ներկայումս՝ Ներսիսյան փողոց 6) հասցեում գտնվող միահարկ, փայտաշեն մասնաշենքը հետ է վերցվել «Վանաձորի Գ. Չաուշի անվան թիվ 24 միջնակարգ դպրոց» ՊՈԱԿ-ից (այսուհետև՝ դպրոց) և տրամադրվել «Առաքելություն Հայաստան» բարեգործական հասարակական կազմակերպությանը: Սակայն ներկայումս դպրոցը գործում է խիստ ծանրաբեռնված, դպրոցում աշակերտների թվաքանակը 938 է, այն պարագայում, երբ դպրոցում առկա է ընդամենը 43 դասասենյակ, 2 լաբորատորիա, 2 համակարգչային սենյակ, նախնական զինվորական պատրաստության 1 դասասենյակ և 1 ճաշարան: 
Որոշակի դժվարություններ են ի հայտ գալիս նաև աշակերտների անվտանգության ապահովման տեսանկյունից, քանի որ դպրոցի դարպասներից մեկը գրեթե մշտապես բաց է, և բնակիչները հաճախ օգտագործում են դպրոցի տարածքը որպես տարանցիկ ճանապարհ: 
Հաշվի առնելով վերոգրյալը, ինչպես նաև դպրոցի բնականոն ուսումնական գործընթացի ապահովման առաջնահերթությունը՝ նախարարությունն առաջարկում է դիտարկել «Առաքելություն Հայաստան» բարեգործական հասարակական կազմակերպությանը այլ տարածք տրամադրելու հնարավորությունը:
	Ընդունվել է ի գիտություն: Հայտնում ենք, որ գրությունը ներկայացվել է «Վանաձորի Գ. Չաուշի անվան թիվ 24 միջնակարգ դպրոց» ՊՈԱԿ-ի կառավարման լիազորությունն իրականացնող մարմնի՝ ՀՀ Լոռու մարզպետարանի քննարկմանը, որի կողմից ներկայացվել են համապատասխան հիմնավորումներ:


	3. ՀՀ աշխատանքի և սոցիալական հարցերի նախարարություն
	02.03.2023թ.

	
	N ՆՄ/ԳԽ/4990-2023

	Ի պատասխան վերոնշյալ գրության՝ հայտնում եմ, որ «Անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի վերաբերյալ Աշխատանքի և սոցիալական հարցերի նախարարությունը առաջարկություններ և դիտողություններ չունի:
	Ընդունվել է ի գիտություն:

	4. ՀՀ Լոռու մարզպետարան
	01.03.2023թ.

	
	N 01/113,3/01498-2023

	«Անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն: 


	5. ՀՀ կադաստրի կոմիտե
	
20.02.2023թ.

	
	N ՍԹ/2452-2023

	Ի պատասխան Ձեր 2023 թվականի փետրվարի 20-ի N ԳՍ//4957-2023 գրության՝ «Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծի 1-ին կետով նախատեսվում է Հայաստանի Հանրապետության սեփականություն հանդիսացող, ՀՀ, Լոռու մարզ, Վանաձոր քաղաք, Ներսիսյան փողոց, 6 հասցեում գտնվող 260.6 քմ մակերեսով տնակն անհատույց օգտագործման իրավունքով 10 տարի ժամկետով տրամադրել «Առաքելություն Հայաստան» բարեգործական հասարակական կազմակերպությանը:
   Նշենք, որ անշարժ գույքի նկատմամբ իրավունքների պետական գրանցման              N 19082019-06-0058 վկայականում տնակի մակերեսը նշվել է 260.6 քմ, որի հաշվարկը կատարվել է մոտավոր, մինչդեռ Հայաստանի անշարժ գույքի տեղեկատվական համակարգի (ARPIS) տվյալների համաձայն՝ 2016 թվականի հուլիսի 18-ին «Առաքելություն Հայաստան» բարեգործական հասարակական կազմակերպության հետ կնքվել է ոչ բնակելի տարածքի անհատույց օգտագործման N 73/0016 պայմանագիր, որին որպես հավելված կցված, որակավորված անձի կողմից              2015 թվականի նոյեմբերի 19-ին կազմված շինության (տնակի) հատակագծի և բնութագրի համաձայն՝ տնակի մակերեսի չափը կազմում է 266.05 քմ:
   Հաշվի առնելով վերոգրյալը՝ առաջարկում ենք դիմել Կադաստրի կոմիտեի որևէ սպասարկման գրասենյակ՝ տնակի մակերեսի սխալի ուղղման նպատակով, որից հետո Նախագծում մակերեսը նշել 266.05 քմ:
   Հայտնում ենք նաև, որ ՀՀ, Լոռու մարզ, Վանաձոր քաղաք, Ներսիսյան փողոց, 6 հասցեում գտնվող, պետական սեփականություն հանդիսացող (անշարժ գույքի նկատմամբ իրավունքների պետական գրանցման N 19082019-06-0058 վկայական)                            06-001-0749-0001 կադաստրային ծածկագրով, 1.638 հա մակերեսով հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 1.847895 հա) չի համապատասխանում սեփականության վկայականի տվյալին: Հաշվի առնելով, որ հողամասը կադաստրային քարտեզում արտացոլվել է առանց շրջադարձային կետերի կոորդինատների, առաջարկում ենք այն կադաստրային քարտեզում ճշգրիտ տեղադրելու համար հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը:
	Ընդունվել է: Նախագծում կատարվել է մակերեսի փոփոխություն: Միաժամանակ հայտնում ենք, որ Նախագծով հողամաս չի տրամադրվում:


	6. ՀՀ վարչապետի աշխատակազմի իրավաբանական վարչություն
	25.05.2023թ.

	
	N 02/16.3/17744-2023

	      Նախագծի նախաբանում, որպես լիազորող նորմ հղում է կատարված ՀՀ կառավարության 2023 թվականի ապրիլի 21-ի 595-Ն որոշման 9-րդ կետին, ինչը չի բխում նախագծի որոշման բովանդակության տրամաբանությունից, քանի որ նշված նորմը վերաբերում է մինչև որոշումն ուժի մեջ մտնելն սկսած և ընթացքում գտնվող պետական սեփականություն հանդիսացող գույքի անհատույց օգտագործման տրամադրման իրավահարաբերությունների վրա, որի դեպքում կիրառվում է ՀՀ կառավարության 2011 թվականի փետրվարի 17-ի N 304-Ն որոշումը: Բացի այդ, նախագծի հիմնավորումից պարզ է դառնում, որ սույն որոշման ընդունումը բխում է ՀՀ կառավարության 2016 թվականի հունիսի 2-ի 581-Ա որոշումից, որը ժամկետային առումով (ծրագիրը նախատեսված է եղել 5 տարի ժամկետով) սպառվել է: Ուստի, նշված լիազորող նորմը կիրառելի չէ, հետևաբար՝ նախագծի ընդունման իրավական հիմքի բացակայության պայմաններում հնարավոր չէ գնահատել նախագծի առանձին կարգավորումների իրավաչափությունը:
	Ընդունվել է ի գիտություն:
Նախագծի նախաբանում ՀՀ կառավարության 2023 թվականի ապրիլի 21-ի 595-Ն որոշման 9-րդ կետին կատարված հղումը պարտադիր է, քանի որ Նախագծում նշված գույքի անհատույց օգտագործման տրամադրման իրավահարաբերություններն սկսվել են մինչև սույն որոշման ուժի մեջ մտնելը, ուստի նշված լիազորող նորմը կիրառելի է և Նախագծի ընդունման իրավական հիմքերն առկա են:

	7. ՀՀ ֆինանսատնտեսական նախարարական կոմիտեի նիստի արձանագրության 6-րդ կետ
	13.06.2023թ.

	Որոշվեց՝ տալ դրական դիրքորոշում՝ պայմանով, որ, նախքան Կառավարության նիստի օրակարգում ներառելը՝ Վարչապետի աշխատակազմի իրավաբանական վարչության պետ Հայկ Կեսոյանի առաջարկությամբ կխմբագրվի որոշման նախագծի հղման տեքստը, ինչպես նաև՝ նախագիծը կհամապատասխանեցվի ՀՀ կառավարության 2023 թվականի ապրիլի 21-ի N 595-Ն որոշմամբ հաստատված կարգի պահանջներին:
	Չի ընդունվել, քանի որ Նախագիծը շրջանառության մեջ է դրվել դեռևս 2023 թվականի փետրվարի 20-ին՝ «Առաքելություն Հայաստան» բարեգործական հասարակական կազմակերպության կողմից դեռևս 2022 թվականի դեկտեմբերի 29-ին  ներկայացված դիմումի հիման վրա:
Միաժամանակ կից ներկայացնում ենք ՀՀ կառավարության 2023 թվականի ապրիլի 21-ի N 595-Ն որոշման 9-րդ կետի վերաբերյալ ՀՀ տարածքային կառավարման և ենթակառուցվածքների նախարարության հարցմանը ի պատասխան ՀՀ արդարադատության նախարարության պարզաբանումը և հայտնում, որ «Վարչարարության հիմունքների և վարչական վարույթի մասին» ՀՀ օրենքի (այսուհետ՝ Օրենք) 1-ին հոդվածի համաձայն. «Սույն օրենքը սահմանում է վարչարարության հիմունքները, կարգավորում է վարչական ակտեր ընդունելու, վարչական ակտերը, վարչական մարմինների գործողությունները և անգործությունը բողոքարկելու, վարչական ակտի կատարման, վարչական ծախսերի, ինչպես նաև վարչարարությամբ հասցված վնասի հատուցման հետ կապված` վարչական մարմինների և ֆիզիկական կամ իրավաբանական անձանց (այսուհետ` անձինք) միջև ծագած հարաբերությունները»։
Օրենքի 3-րդ հոդվածը սահմանում է հետևյալը. «1. Սույն օրենքում օգտագործվող հիմնական հասկացություններն են՝
1) վարչական մարմիններ`
ա) Հայաստանի Հանրապետության գործադիր իշխանության հանրապետական մարմիններ՝ Հայաստանի Հանրապետության նախարարություններ, ինչպես նաև Հանրապետության ողջ տարածքում վարչարարություն իրականացնող պետական այլ մարմիններ.
բ) տարածքային կառավարման մարմիններ` մարզպետներ.
գ) տեղական ինքնակառավարման մարմիններ` համայնքի ավագանի և համայնքի ղեկավար.
2) վարչարարություն` վարչական մարմինների արտաքին ներգործություն ունեցող գործունեություն, որը եզրափակվում է վարչական կամ նորմատիվ ակտերի ընդունմամբ, ինչպես նաև գործողություն կամ անգործություն, որն անձանց համար առաջացնում է փաստական հետևանքներ:»։
Օրենքի 19-րդ հոդվածի համաձայն՝ վարչական վարույթը վարչական մարմնի` վարչական ակտ ընդունելուն ուղղված գործունեությունն է:
Համաձայն Օրենքի 20-րդ հոդվածի 1-ին մասի` վարչական վարույթը բաղկացած է միմյանց փոխկապակցված` վարույթի հարուցման, ընթացիկ և եզրափակիչ փուլերից: Նույն հոդվածի 4-րդ մասի համաձայն՝ վարչական վարույթը եզրափակվում է վարչական ակտի ընդունմամբ (եզրափակիչ փուլ):
Օրենքի 46-րդ հոդվածի 2-րդ մասի համաձայն. «Վարչական վարույթի ժամկետն սկսվում է դիմումը տվյալ վարչական մարմնում մուտքագրելու օրվանից, իսկ վարչական մարմնի նախաձեռնությամբ ընդունվելիք վարչական ակտերի համար` նախաձեռնության օրվանից:»
Համաձայն Օրենքի 53-րդ հոդվածի 1-ին մասի. «Վարչական ակտն արտաքին ներգործություն ունեցող այն որոշումը, կարգադրությունը, հրամանը կամ այլ անհատական իրավական ակտն է, որը վարչական մարմինն ընդունել է հանրային իրավունքի բնագավառում կոնկրետ գործի կարգավորման նպատակով, և ուղղված է անձանց համար իրավունքներ և պարտականություններ սահմանելուն, փոփոխելուն, վերացնելուն կամ ճանաչելուն»։

